
Inatsisartut suleriaasianni § 37 naapertorlugu Naalakkersuisunut apeqqutit imaattut matumuuna 
saqqummiuppakka: 
 

1. Aalisartutut allagartaqanngitsuniit manna tikillugu qaleralittassanik pisisoqareerpa? 
2. Aalisartut akornanni qaleralinnik tunisineq manna tikillugu qanoq annertutigaa? 
3. Suliffeqarfiit qaleralittassanik manna tikillugu pisereerpat? 
4. Inuusuttut 35-it inorlugit ukiullit qassit 2011-imi 2012-imilu aalisarnermut 

piniarnermullu allagartartaarniarlutik qinnuteqartut itigartinneqarpat? 
5. Inuusuttut 35-it inorlugit ukiullit qassit 2011-imi 2012-imilu 

qaleralinniarsinnaanermut allagartartaarniarlutik qinnuteqartut itigartinneqarpat? 
6. 6 meter-inik takissusilinnik angallatillit qaleralinnik pisassaqanngitsut 2012-imi 

qassiuppat? 
(Inatsisartuni ilaasortaq Kristian Jeremiassen, Siumut) 
 
Tunngavilersuut: 
Qaleralittassanik pisiniat ilaatigut suliffeqarfiuteqareertut saaffinginnittarsimasut manna tikillugu 
ilisimalerpara, taamaammat taakkua aningaasaateqarluarnertik aallaavigalugu sinerissamut 
qanittumi qaleralinniarnermik tingusiartuaarnissaat ernummatigivara, aalisarnermik 
inuussutissarsiuteqartut isinginnaartuinnanngorsinnaammata suliffeqarfiuteqareersullu kisimik 
aningaasarsiorluarnissaminnut periarfissagissaalersinnaallutik. 
 
Apeqqutikka ullut suliffiusut qulit iluanni akineqarnissaa piumasarivara. 


